
Reglur Píanókeppni EPTA
I  Almennar reglur dómnefndar

1. Hlutkesti ræður röð keppenda í undanúrslitum. Sama röð gildir einnig í úrslitum. Að höfðu samráði við stjórn Íslandsdeildar EPTA getur forseti dómnefndar breytt röð úrslita til að halda jafnvægi í efnisskránni eða gera hana skemmtilegri.

2. Öll verk skulu leikin eftir minni. Íslensk verk má þó leika eftir nótum.

3. Keppendur ráða röð verkanna sem þeir leika og ákvarða einnig um endurtekningar.

4. Dómnefndarmenn skulu einungis byggja ákvarðanir sínar á flutningi keppenda í keppninni en ekki á fyrri flutningi sem þeir hafa hlýtt á eða á orðspori keppenda, kennara þeirra eða öðrum þáttum sem þeir kunna að hafa vitneskju um.

5. Dómnefndarmaður skal vera viðstaddur keppnina í heild sinni til að geta dæmt.

6. Forseti dómnefndar hefur rétt til að stöðva flutning keppanda ef hann fer fram yfir leyfilegan tíma.

7. Keppendur sem ekki eru tilbúnir þegar dómnefndin kallar á þá til að spila eiga á hættu á að verða vísað úr keppni.

8. Úrslit ráðast af flutningi keppenda í keppninni í heild sinni.

II Reglur fyrir dómnefndarfundi og atkvæðagreiðslu

1. Forseti dómnefndar er ábyrgur fyrir skipulagningu og stjórn funda.

2. Öll auglýst verðlaun verða veitt og engin önnur eru leyfð.

3. Dómnefndarfundir eru leynilegir utan að stjórn Íslandsdeildar EPTA er þar leyfð seta.

4. Enginn dómnefndarmaður (né stjórn EPTA) má tjá sig um störf eða umræður dómnefndar við fjölmiðla, almenning eða keppendur en forseti dómnefndar tilkynnir úrslitin.

5. Dómnefndarmenn skulu tilkynna forseta dómnefndar svo og stjórn EPTA um núverandi eða fyrrverandi nemendur og skulu greiða slíkum keppanda atkvæði í 
sérstaklega merktan reit á atkvæðaseðlinum og er meinað að ræða frammistöðu þess keppanda. Slík atkvæði eru ekki talin með í lokaniðurstöðum hvers riðils.

6. Dómnefndarmenn hlusta eftir tæknilegri færni keppenda, tón- og hendingamótun, nákvæmni, stíltilfinningu, frumleika og listrænum áhrifum tónlistarflutningsins.

7. Dómnefndin getur ákveðið að keppendur deili með sér verðlaunum (nema fyrsta sætinu)

8. Allir keppendur hljóta þátttökuskjal. 

III Undanúrslit

1. Í lok undanúrslita, án viðræðna skal dómnefnd (að meðtöldum forseta) velja keppendur til úrslita. Atkvæðin eru skráð á atkvæðaseðla sem hver dómari skilar undirskrifuðum. Öll atkvæði eru leyndarmál og verður farið með sem trúnaðarmál. Fimm keppendur komast áfram í úrslit.
2. Í lok undanúrslita hefur hver dómnefndarmaður sama fjölda atkvæða og fjölda keppenda sem kemst áfram, þ.e. fimm og skulu þau notuð í samræmi við reglu II, 5.Engum keppanda má gefa meira en eitt atkvæði af hverjum dómnefndarmanni.

3. Atkvæði hvers keppanda skulu talin og samanlagður fjöldi (þó ekki atkvæði háð skilyrðum II, 5.) hvers keppanda umreiknaður í prósentuhlutfall af þeim fjölda dómara sem tekur þátt í atkvæðagreiðslunni. Ef einhver atkvæðaseðill er gallaður er það hlutverk EPTA stjórnar að aðstoða dómara við að lagfæra hann.

4. EPTA stjórn ber ábyrgð á talningu atkvæða og skal hún framkvæmd í viðurvist dómnefndar.

5. Ef jafntefli er um neðstu sætin skal greiða atkvæði að nýju fyrir þá keppendur sem eiga í jafntefli til að ná réttum fjölda keppenda. Hver dómari greiðir jafnmörg atkvæði og á vantar í sætafjölda sem öll eru talin með (háð skilyrðum II, 5). Ef niðurstaðan er enn óljós er keppandanum með lægstu tölu atkvæða sleppt og önnur atkvæðagreiðsla fyrir þá keppendur sem eftir eru fer fram. Þetta ferli er endurtekið þar til skipað hefur verið í auðu sætin. Ef sama staða er enn eftir tvær atkvæðagreiðslur sker forseti dómnefndar úr um á milli keppenda með úrslitaatkvæði.

6. Forseti dómnefndar tilkynnir lokaniðurstöður til dómnefndar. Eftir þessa tilkynningu er ekki hægt að endurtaka atkvæðagreiðslu né ræða niðurstöður. Nöfn þeirra keppenda er komust áfram skal tilkynna í stafrófsröð og án nokkurrar vísbendingar um hve mörg atkvæði þau hlutu eða hve hátt hlutfall þeirra var né á annan hátt ýja að frammistöðu þeirra innan listans.

IV Úrslit

Aðeins 3 verðlaun eru veitt í hverjum flokki.

Atkvæðagreiðsla:

Fyrstu verðlaun.

Hver dómnefndarmaður gefur eitt atkvæði (háð reglu II, 5) Einfaldur meirihluti túlkaður sem prósentuhlutfall nægir. Ef jafntefli er um fyrsta sætið er kosið aftur um þá keppendur. Ef sama staða er enn uppi í lok tveggja atkvæðagreiðslna skal forseti dómnefndar skera úr um milli keppenda með úrslitaatkvæði.

Önnur verðlaun.

Atkvæðagreiðslan fer fram eins og um 1. sætið en ef um jafntefli er að ræða deila tveir keppendur með sér öðru sætinu. Þá eru ekki veitt verðlaun fyrir þriðja sætið.

Þriðju verðlaun.
Atkvæðagreiðslan fer fram eins og um 1. og 2. sætið. Ef jafntefli er um 3ja sætið fer önnur atkvæðagreiðsla fram um þá keppendur. Ef sama staða er enn uppi eftir tvær atkvæðagreiðslur skal forseti dómnefndar skera úr um milli keppenda með úrslitaatkvæði.

Ekki er unnt að áfrýja niðurstöðum eftir að forseti dómnefndar hefur tilkynnt úrskurð dómnefndar.

